
Bəşəriyyətin başı üzərini 

koronavirus pandemiyası alarkən, 
şahidi olduq ki, dünya bu virusa 
qarşı mübarizəyə tam hazır deyil. 
Möhtərəm Prezidentimiz İlham 
Əliyev tərəfindən həyata keçirilən 
mühüm tədbirlər nəticəsində 
Azərbaycan Respublikası pande-
miyadan ən az zərər çəkən ölkələr 
sırasındadır. Ölkəmiz koronavirusdan 
əziyyət çəkən 30- dan çox dövlətə 
humanitar yardım göstərmiş və 
Ümumdünya Səhiyyə Təşkilatına 10 
milyon dollar ianə etmişdir. Dövlət 
başçımızın təşəbbüsü ilə COVID-
19-la mübarizəyə həsr olunmuş 
Türkdilli Ölkələrin Əməkdaşlıq 
Şurasının və Qoşulmama Hərəkatının 
videokonfrans şəkilində zirvə 
görüşlərinin keçirilməsi, həmçinin 
BMT Baş Assambleyasının koro-
navirusla mübarizə ilə əlaqədar 
xüsusi sessiyasının keçirilməsi barədə 
təklifin 130- dan çox ölkə tərəfindən 
dəstəklənməsi, xüsusi sessiyanın öz 
işinə başlaması möhtərəm Prezi-
dentimizin dünyadakı nüfuzunun 
göstəricisidir.

Ulu öndər Heydər Əliyevin 
müəyyən etdiyi siyasi kursa sadiq qa-
lan Prezident İlham Əliyev tərəfindən 
həyata keçirilən hərtərəfli müdrik 
dövlətçilik siyasəti və düşünülmüş 
idarəetmə fəaliyyəti nəticəsində 
respublikamızın bütün sahələrdə 
tərəqqiyə, müstəqil dövlətimizin 
daha da möhkəmləndirilməsinə, 
əməkdaşlığının genişləndirilməsinə, 
iqtisadi qüdrətinin artırılmasına 
nail olunub. Son illər uğurla həyata 
keçirilən və bütün sahələri əhatə 
edən islahatlar hüquqi və demokratik 
dövlət, vətəndaş cəmiyyəti quruculu-
ğu istiqamətində əsaslı dönüş yaradıb.

Sosial ədalət və demokratik 
prinsiplərə əsaslanan islahatlar 
ölkəmizdə milli və müasir idarəetmə 
modelinin qurulması istiqamətində 
mühüm rol oynayır. İslahatların əsas 
məqsədi səmərəli və demokratik 
idarəçiliyin formalaşdırılması, dövlət 
orqanlarının fəaliyyətində şəffaflığın, 
operativliyin, çevikliyin artırılması, 
xidmətlərin daha keyfiyyətli, rahat 
və müasir innovasiyalarla həyata 
keçirilməsi və nəticə etibarilə ölkə 
vətəndaşlarının rifah və məmnunluq 
səviyyəsinin təmin olunması təşkil 
edir. Bütün sahələri əhatə edən isla-
hatların hüquq-mühafizə sistemində 
də aparılması zərurəti özünü açıq 
şəkildə büruzə verirdi. Respubli-
kamızda aparılan hüquqi islahatlar 
prokurorluq orqanlarının fəaliyyətinin 
təkmilləşdirilməsinə mühüm töhfələr 

verəcəyinə böyük əminlik yaratmış-
dı. Biz , prokurorluq işçiləri bu gün 
həmin töhfələrin şahidiyik.

Ümummilli liderin müəyyən 
etdiyi strateji inkişaf konsepsiyasını 
uğurla reallaşdıran və keyfiyyətcə 
yeni müstəviyə qaldıran Prezident İl-
ham Əliyevin rəhbərliyi ilə ölkəmizdə 
hüquqi dövlət və vətəndaş cəmiyyəti 
quruculuğu istiqamətində genişmiq-
yaslı işlər görülür. Dövlət başçımı-
zın rəhbərliyi ilə həyata keçirilən 
məqsədyönlü islahatlar ölkəmizin 

yeni inkişaf mərhələsinə keçməsi, ən 
müasir demokratik mexanizmlərin 
yaradılması və xalqa xidmət 
müstəvisində səmərəli və şəffaf, 
müasir idarəetmə modelinin, vətəndaş 
- dövlət qulluqçusu münasibətlərində 
yeni düşüncə tərzinin, kadr potensia-
lının formalaşdırılması, korrupsiyaya 
şərait yaradan halların aradan qaldırıl-
ması üçün zəmin yaradıb. 

Dövlət orqanlarının fəaliyyətinin 
müasir standartlara uyğun 
təkmilləşdirilməsi üçün 2007-2011-
ci illərdə “Şəffaflığın artırılması və 
korrupsiyaya qarşı mübarizə üzrə 
Milli Strategiya” icra edilmiş, 2012-
2015-ci illər üçün Milli Fəaliyyət 
Planında şəffaflığın artırılması, 
hesabatlılığın, yeni texnologiyaların 
tətbiqi əsas prinsiplər kimi təsbit 
olunmuşdur. Bütün bunlardan sonra 
prokurorluq orqanlarında islahatların 
davam etdirilməsi vacib idi. Bu il 
mayın 1- də cənab Prezident İlham 
Əliyev Baş prokuror Kamran Əliyevi 
videoformatda qəbul edərkən bir 

daha vurğuladı ki, bütün sahələrdə 
olduğu kimi, prokurorluq orqanların-
da da daha genişmiqyaslı islahatlara 
ehtiyac var. Bu gün Azərbaycanın hər 
sahəsində islahatların nəticələrinin 
vətəndaşlar tərəfindən yüksək 
qiymətləndirildiyini diqqətə çatdı-
ran dövlətimizin başçısı islahatların 
yeniləşmə, yeni yanaşma, müasir 
şəraitə uyğunlaşma olduğunu bildirdi. 

Gündəlik həyatımızda baş 
verənlər təsdiqləyir ki, indiyədək 
həyata keçirilən islahatlar nəticəsində 

dövlət idarəçiliyində operativlik, 
çeviklik, yeni idarəçilik sistemi yara-
dılıb. Korrupsiyaya və rüşvətxorluğa 
qarşı ciddi mübarizə aparılır, qanu-
nun aliliyinin qorunması prioritet 
vəzifəyə çevrilib. Korrupsiyaya 
və rüşvətxorluğa qarşı mübarizə 
ilə əlaqədar qeyd edilməlidir ki, 
möhtərəm Prezidentimiz ölkəyə 
rəhbərlik etdiyi ilk vaxtlardan bu 
istiqamətdə mühüm tədbirlər həyata 
keçirilir. Cənab Prezidentin 2004-cü 
il 3 mart tarixli “Korrupsiyaya qarşı 
mübarizə haqqında” Qanunun tətbiq 
edilməsi barədə sərəncamına əsasən, 
Azərbaycan Respublikasının Baş pro-
kuroru yanında Korrupsiyaya Qarşı 
Mübarizə Baş İdarəsinin yaradılması 
və sonrakı illərdə fəaliyyətinin daha 
da təkmilləşdirilməsi, ən müasir 
tələblərə cavab verən inzibati bina ilə 
təmin olunması, prokurorluq işçiləri 
ilə görüşdə tövsiyə və tapşırıqlar 
verməsi ölkəmizdə korrupsiyaya qarşı 
mübarizə sahəsində siyasi iradənin ən 
yüksək təzahürü kimi dəyərləndirilir. 

Bu, həm də ölkə rəhbərliyinin pro-
kurorluq orqanlarının cəmiyyətdəki 
roluna, funksiyalarına və fəaliyyətinə 
göstərdiyi yüksək inam və etimadın 
nümunəsidir. 

Möhtərəm Prezident İlham Əliyev 
Baş prokuror Kamran Əliyevi vide-
oformat şəklində qəbul edərkən bir 
daha bu məsələyə toxunaraq bildir-
mişdir ki, digər vacib vəzifələrdən 
biri korrupsiyaya və rüşvətxorluğa 
qarşı mübarizədir: “Hesab edirəm 
ki, prokurorluq orqanları bu 

istiqamətdə daha fəal iş aparmalı-
dırlar. Bu xoşagəlməz hallara qarşı 
Azərbaycanda çox ciddi mübarizə 
aparılır. Mən bu məsələ ilə bağlı 
dəfələrlə öz fikirlərimi bildirmişdim. 
Bütün dövlət məmurlarını xəbərdar 
etmişdim və hətta demişdim ki, əgər 
hansısa dövlət məmuru öz işində 
düzəlişlər edə bilmirsə, yaxud da ki, 
istəmirsə, qoy özü könüllü şəkildə 
dövlət işindən istefa versin”.

Şəffaflığın təmin edilməsi 
istiqamətində həyata keçirilən 
tədbirlər iqtisadiyyatın, sənayenin 
ən müxtəlif sahələrində inkişafa 
zəmin yaradıb. İdarəetmə aparatını 
süni şəkildə ağırlaşdıran struktur 
vahidləri və onlara ayrılan xərclər 
inkişafın digər aktual sektorlarına 
yönəldilməklə daha səmərəli nəticələr 
əldə etməyə imkan yaradıb. Proku-
rorluq orqanlarında da yeniləşmə 
prosesinin getdiyi özünü açıq şəkildə 
büruzə verir. Bu sahədə aparılan 
kadr islahatlarını xüsusi qeyd etmək 
istərdim. Gənc kadrların işə qəbulu 

zamanı şəffaflığın təmin olunması, 
yeni iş ruhuna, canlanmaya, inkişafa 
zəmin yaradır və gələcəyə olan inamı 
daha da artırır. Bu proseslərin dövlət 
tərəfindən dəstəklənməsi hər bir 
hüquq-mühafizə orqanı əməkdaşını 
daha da ruhlandırır. 

Qanunun aliliyinin təmin olun-
ması hər bir hüquq- mühafizə orqanı 
əməkdaşının ən ümdə vəzifəsidir. 
Ümumiyyətlə, kimliyindən və 
həyatda tutduğu mövqeyindən asılı 
olmayaraq, hər bir kəs qanun qarşısın-

da məsuliyyət daşıyır. Möhtərəm Pre-
zidentimiz İlham Əliyev Baş prokuror 
Kamran Əliyevi videoformat şəklində 
qəbul edərkən də bu məsələni xüsusi 
vurğulayaraq dedi ki, ilk növbədə, 
qanunun aliliyi tam təmin edilməlidir 
və ədalətli cəmiyyətin qurulması 
üçün qanunun aliliyi başlıca şərtdir. 
Dövlət başçısı qəti olaraq bildirdi 
ki, Azərbaycanda hüquq-mühafizə 
sistemində islahatlar dərinləşməli və 
qanunun aliliyi təmin edilməlidir. Heç 
kim qanundan üstün deyil və əgər kim 
fikirləşir ki, onun yaxınları, tanışları, 
qohumları, yüksək vəzifəli dostları 
ona kömək edəcəklər, səhv edir. Qa-
nun qarşısında hamı bərabərdir.

Ölkədə aparılan məhkəmə-hüquq 
islahatları, xüsusilə, kadrların seçilib- 
yerləşdirilməsində həyata keçirilən 
tədbirlər bütün sahələrdə olduğu kimi, 
prokurorluq orqanlarında da əsaslı 
dönüş yaradıb. Prokurorluq işçiləri 
bunu gündəlik fəaliyyətlərində hiss 
edirlər. Bunun əsas səbəblərindən biri 
möhtərəm cənab Prezidentin ölkəyə 

rəhbərliyi dövründə, prokurorluq 
orqanlarının daim diqqət və qayğı 
ilə əhatə edilməsidir. Baş prokuror 
Kamran Əliyev dövlətimizin başçı-
sı ilə videoformat şəklində görüşü 
zamanı prokurorluq orqanlarında 
bu gün, doğurdan da, kifayət qədər 
çox peşəkar, Vətənə, dövlətə xidmət 
edən, dövlətə sədaqətli kadrların 
olduğunu diqqətə çatdıraraq, bütün 
bunların cənab Prezidentin rəhbərliyi 
ilə prokurorluq orqanlarında həyata 
keçirilmiş mühüm islahatların nəticəsi 
kimi dəyərləndirdi. 

Aparılan islahatlar çərçivəsində 
prokurorluq orqanlarının cəmiyyətdə 
formalaşan yeni çağırışlara adek-
vatlaşdırılması, işində çevikliyin və 
səmərəliliyin artırılması, o cümlədən 
müasir dövrün tələblərinə cavab verən 
peşəkar dövlət təsisatı kimi yenidən 
formalaşdırılması məqsədilə Prezi-
dent İlham Əliyevin 2020-ci il 10 
iyun tarixli sərəncamı ilə Azərbaycan 
Respublikası Baş Prokurorluğunun 
yeni strukturu təsdiqlənib. Qurumun 

strukturu qabaqcıl beynəlxalq 
təcrübə nəzərə alınmaqla mahiyyətcə 
tamamilə yenidən formalaşdırı-
lıb, daha çevik, mobil və dinamik 
idarəetməyə malik idarələr yaradıla-
raq struktur qurumların sayı 15-dən 
18-ə çatdırılıb, habelə idarəetmədə 
nəzarət mexanizminin optimallaşdırı-
ması məqsədilə Baş prokurorun əlavə 
müavini vəzifəsi təsis edilib.

Azərbaycan Respublikası Baş 
Prokurorluğunun yeni struktu-
runa uyğunlaşmanı təmin etmək 
məqsədilə Hərbi Prokurorluğun, 
Baş Prokuror yanında Korrupsiya-
ya Qarşı Mübarizə Baş İdarəsinin, 
Bakı Şəhər Prokurorluğunun və Baş 
Prokurorluğun Dövlət ittihamının 
müdafiəsi üzrə idarəsinin də müasir 
çağırışlara cavab verən yeni struktur-
ları təsdiqlənib. Bəzi idarə və şöbələr 
ləğv olunaraq müasir tələblərə uyğun 
yeni struktur vahidləri yaradılıb, 
Respublika Hərbi prokurorunun 
əlavə müavini vəzifəsi təsis edilib.

Bu gün islahatlar davam etdi-
rilir. Bu islahatların prokurorluq 
orqanlarında da aparılması gündəlik 
işimizdə əsaslı dönüş yaradıb. 
Qarşıdan prokurorluq işçilərinin 
peşə bayramı gəlir. Ulu öndər 
Heydər Əliyevin sərəncamı ilə hər il 
oktyabrın 1-i prokurorluq işçilərinin 
peşə bayramıdır. Hər il həmin günün 
təntənəli qeyd edilməsi prokuror-
luq işçilərinə dövlətimizin diqqət 
və qayğısının təzahürüdür. Biz, 
prokurorluq orqanlarının işçiləri də 
öz vəzifələrimizi layiqincə yerinə 
yetirərək, bundan sonra da Vətənə 
ləyaqətlə xidmət edəcək, dövlətin 
maraqları və qanunun aliliyinin 
təmin edilməsi istiqamətində bütün 
qüvvəmizdən, bilik və bacarığımız-
dan səmərəli yararlanacağıq.

Mürvət HƏSƏNOV, 
Bakı Şəhər Prokurorunun 

müavini, baş ədliyyə müşaviri

Biz islahatlar aparmaqla ölkəmizi gücləndiririk və 
ölkəmizin gələcək dayanıqlı inkişafını şərtləndiririk. 
Tərəqqi islahatlarsız mümkün deyil. Ona görə hüquq– 
mühafizə orqanlarında da digər sahələrdə olduğu 
kimi, islahatlara böyük ehtiyac var. Ümid edirəm ki, 
Azərbaycan Respublikasının Prokurorluğu bu islahat-
ların aparılmasında uğurlar qazanacaq.

İlham ƏLİYEV
Azərbaycan Respublikasının Prezidenti

Qanunun aliliyinin təmin 
edilməsi prioritet vəzifədir

Ölkəmizin beynəlxalq aləmdə yüksək nüfuza sahib olması, mövqeyinin 
getdikcə möhkəmləndirilməsi və dünya birliyində söz sahibinə çevrilməsi 
cənab Prezident İlham Əliyev tərəfindən uğurla həyata keçirilən daxili və 
xarici siyasətin bariz nümunəsidir. Son illər Azərbaycan Respublikası dünya-
da sabitlik adası kimi tanınır. Məhz bunun nəticəsidir ki, mötəbər beynəlxalq 
təşkilatlar öz tədbirlərini respublikamızda keçirməyə üstünlük verirlər. Bu, 
ölkəmizə dünya birliyində olan inam və etimadın göstəricisidir. Dünyada 
baş verən siyasi, iqtisadi və maliyyə böhranlarına baxmayaraq, Azərbaycan 
müstəqillik yolunda inamla addımlayır, iri infrastruktur layihələrinin real-
laşdırılması, insan hüquq və azadlıqlarının təmin olunması, əhalinin sağlam-
lığının qorunması və digər istiqamətlərdə həyata keçirilən tədbirlər və qəbul 
edilən qərarlarla yeni inkişaf modeli nümayiş etdirir.

Şimal-Cənub və Şərq-Qərb 
nəqliyyat dəhlizlərinin kəsişməsində 
yerləşən Azərbaycan hazırda regionun 
mühüm nəqliyyat və logistika mərkəzi 
kimi tanınır. Avropa İttifaqı ölkələri ilə 
bu sahədə uğurlu əməkdaşlıq həyata 
keçirilir. Ölkəmizin ərazisindən keçən 
Şərq-Qərb, Şimal-Cənub və Cənub-
Qərb beynəlxalq nəqliyyat dəhlizləri 
yükdaşımalar üçün məsafə və müddət 
baxımından olduqca əlverişlidir. 
Bakı-Tbilisi-Qars dəmir yolu, Bakı 
Beynəlxalq Dəniz Ticarət Limanı, 
Azərbaycanın Xəzər dənizində ən 
böyük ticarət donanması, müasir 
gəmiqayırma zavodu, müasir standartla-
ra cavab verən avtomobil yolları həmin 
nəqliyyat dəhlizlərinin imkanlarını daha 
da genişləndirir. Bu imkanlar fonun-
da tranzit yüklərin həcmi də getdikcə 
əhəmiyyətli dərəcədə artır. 

Onu da vurğulayaq ki, Azərbaycan 
müasir nəqliyyat və logistika infrast-
rukturu yaratmaqla mühüm nəqliyyat 
mərkəzinə çevrilməklə bərabər, 
Şərq-Qərb və Şimal-Cənub dəhlizləri 
layihələrində iştirak edən ölkələr 
arasında əməkdaşlığı da genişləndirir. 
Beynəlxalq nəqliyyat layihələri ölkələr 
və xalqlar arasında münasibətlərin 
dərinləşdirilməsinə xidmət edir. “Bir 
kəmər, bir yol” təşəbbüsü isə nəqliyyat 
sahəsində yeni imkanlar açmaqla ya-
naşı, ticarəti, turizmi, xalqlar arasın-
da təmasları təşviq edir və Avrasiya 
məkanında sabitliyin, təhlükəsizliyin 
və sülhün bərqərar olması işinə xidmət 
göstərir.

Bir müddət bundan əvvəl 
Transxəzər Beynəlxalq Nəqliyyat 
Marşrutuna üzv ölkələrinə nəqliyyat 
koridoru vasitəsilə Asiyadan Avropaya 
pandemiya dövrünün çətinliklərinə bax-
mayaraq, daşımalarda lazımi şəraitin 
yaradılması ön plana çıxıb. Əlbəttə, 
nəqliyyat sahəsi çox önəmli sektordur. 

Məlum olduğu kimi, xüsusilə karantin 
rejimində aviauçuşların dayandırılması, 
sərhədlərin bağlanılması həm əhalinin 
məşğuliyyətinə, həm də iqtisadiyya-
tın fəaliyyətinə ciddi zərbə vurub. Bu 
iqtisadi tənəzzülün qarşısının alınması 
və eyni zamanda, daşımalar vasitəsilə 
zəruri malların, ərzaq və enerji daşı-
malarının sərhədlərdən rahat şəkildə 
keçidini təmin etməklə ölkələr çox fəal 
və dinamik rol oynamaqdadırlar.

Azərbaycanın sədrliyi ilə Türkdil-
li Dövlətlərin Əməkdaşlıq Şurasına 
(Türk Şurası) üzv Türkiyə, Qazaxıstan, 
Özbəkistan və Qırğızıstanın, eləcə 
də müşahidəçi dövlət Macarıstanın 
nəqliyyat sahəsi üzrə məsul şəxsləri 
arasında bu il may ayının əvvəlində 
videokonfrans keçirilib. Videokonf-
ransda pandemiya dövründə Transxəzər 
Beynəlxalq Nəqliyyat Marşrutu boyunca 
zəruri malların – ərzaq məhsulları, 
dərman və tibbi ləvazimatların maneəsiz 
daşınmasının və təchizat zəncirinin 
kəsintisiz fəaliyyətinin təmin edilməsi 
üçün sözügedən dəhlizə üzv dövlətlər 
tərəfindən lazımi praktik tədbirlərin 
müzakirəsi aparılıb. Qeyd olunan praktik 
tədbirlərə yükdaşımaların asanlaşdırıl-
ması istiqamətində müvafiq tədbirlərin 
görülməsi, eyni zamanda, humanitar 
və zəruri istehlak malları, dərman və 
tibbi ləvazimatları daşıyan yük maşın-
larının sərhəd-nəzarət məntəqələrindən 
keçidinin asanlaşdırılması üçün praktik 
kömək göstərilməsi və bu sahədə 
yarana biləcək problemlərlə bağlı 
informasiya mübadiləsinin aparıl-
ması daxildir. Həmçinin pandemiya 
dövründə yarana biləcək məsələlərin 
çevik həlli, nəqliyyat və logistika-
nın səmərəli əlaqələndirilməsi üçün 
tərəflərin nəqliyyata məsul nazirlikləri 
arasında operativ işçi qrupun yaradıl-
ması, Transxəzər Beynəlxalq Nəqliyyat 
Marşrutu boyunca tərəflər arasında 

təmassız xarici ticarət və multimo-
dal nəqliyyat sistemlərinin inkişaf 
etdirilməsi də praktik tədbirlər sırasında 
yer alır.

Bütün bunlarla bərabər, postpan-
demiya dövründə tərəflər arasında 
gələcək əməkdaşlıq üzrə müxtəlif 

təkliflər də səsləndirilib. Türkiyə tərəfi 
rəqabətədavamlı və ortaq tariflərin 
tətbiq olunması ilə bağlı əməkdaşlığın 
inkişaf etdirilməsi təklifi ilə çıxış 
edib. Özbəkistan tərəfi isə Daşkənd-
Karakalpakiya–Aktau–Bakı–Tbilisi–
Qars–İstanbul multimodal nəqliyyat 
dəhlizinin işə salınması və birgə 
istifadəsini, həmçinin pandemiyanın 
yaratdığı məhdudiyyətləri nəzərə 
alaraq, Türk Şurası çərçivəsində ərzaq, 
tibb məhsulları və digər zəruri malların 
tranzit daşımalarında “yaşıl dəhlizlər”in 
səmərəliliyinin artırılması üçün əlavə 
tədbirlərin görülməsini təklif edib.

Transxəzər Beynəlxalq Nəqliyyat 
Marşrutunun pandemiya şəraitində 
səmərəliliyinin daha da artırılması daim 
diqqət mərkəzində saxlanılıb. Bu ilin 
iyun ayında ATƏT-in “Xəzər dənizi 
regionunda yaşıl limanların və bağlan-
tıların təşviqi” layihəsinin ikinci faza-

sının onlayn təqdimatının keçirilməsi 
də bunu bariz ifadəsidir. Həmin 
təqdimatda ticarət məsələlərinin daha 
da asanlaşdırılması, mövcud maneələrin 
aradan qaldırılması, sözügedən layihəyə 
struktur yanaşma və digər mövzularda 
fikir mübadiləsi aparılıb.

Müzakirələrdə bildirilib ki, ticarətin 
və tranzitin inkişafına ciddi təkan 
verəcək layihənin birinci mərhələsi 
ilə bağlı texniki iqtisadi əsaslandırma 
aparılıb, həmçinin kommersiya 
müstəvisində rəqəmsal ticarət platfor-
masının qurulmasına dair ümumi baxış 
formalaşdırılıb. Bütün sadalananların 

reallaşması üçün işçi qrup yaradılıb və 
iclasda sözügedən layihənin ticarətin 
rəqəmsallaşdırılması ilə yanaşı, digər 
sahələrin inkişafına da öz töhfəsini 
verəcəyi əminliyi ifadə edilib.

Layihənin ikinci fazasının icra-
sı çərçivəsində Bakı, Aktau, Kurık, 
Türkmənbaşı limanlarını və Xəzər 
üzərindən keçən nəqliyyat dəhlizlərini 
birləşdirəcək vahid rəqəmsal platforma-
nın təsis edilməsi üçün yol xəritəsinin 
hazırlanması məqsədilə müvafiq 
konsaltinq şirkətləri ilə hazırda fikir 
mübadiləsi aparılır.

Bu il sentyabrın 10-da isə Çinin 
şərqindəki Cıcian vilayətinin Cinhua 
şəhərindən Transxəzər Beynəlxalq 
Nəqliyyat Marşrutunu üzrə yola çıxan 
ilk yük qatarının 15-18 gün sonra 
Bakıya çatması planlaşdırılıb. Sənaye 
avadanlığı və məişət əşyaları da daxil 
olmaqla müxtəlif növ mallar yüklənmiş 
yüz konteynerdən ibarət qatar Qazaxıs-
tanın Xəzər dənizi sahilindəki Aktau 
limanına çatdıqdan sonra oradan bərə 
ilə Ələtdəki Bakı Beynəlxalq Dəniz 
Ticarət Limanına yola salınacaq.

Cıcian vilayətindəki beynəlxalq 
nəqliyyat şirkətinin baş direktoru Çian 
Yon mətbuata bildirib ki, bu marşrut-
la yüklərin daşınması ənənəvi quru 
yolu-dəniz nəqliyyatı ilə müqayisədə 
daha az vaxt ərzində reallaşacaq. İlkin 
mərhələdə marşrut üzrə ayda 1-2 qata-
rın yola salınması nəzərdə tutulsa da, 
gələcəkdə qatarların sayı artırılacaq. 

“Xalq qəzeti”

Transxəzər Beynəlxalq Nəqliyyat Dəhlizi pandemiya 
şəraitində səmərəli fəaliyyətini davam etdirir

Tarixi İpək yolu üzərində geniş iqtisadi zolağın yaradılmasının fəal dəstəkçisi olan ölkəmiz son 17 ildə digər 
dəhlizlərlə müqayisədə yüklərin ölkəmizin ərazisindən keçməklə müxtəlif istiqamətlərə tranzit daşımalarının 
səmərəli təşkilinə etibarlı şərait yaradıb, daha əlverişli şərtlərlə qısa müddətdə, təhlükəsiz və vaxtında 
çatdırılmasına, tranzit daşımaların həcminin dəfələrlə artmasına nail olub.

Hazırda dünyanın bir sıra ölkələri tərəfindən Azərbaycanın tranzit imkanları yüksək qiymətləndirilir. 
Məsələn, Çin və Avropa arasında yükdaşımalarda Şərq-Qərb marşrutundan və onun tərkib hissəsi kimi 
Azərbaycanın nəqliyyat-tranzit potensialından istifadə edilməsi vaxt və maliyyə baxımından daha sərfəli oldu-
ğu bildirilir. Ona görə də Transxəzər Beynəlxalq Nəqliyyat Marşrutunun yaradılması ölkəmizin mühüm tranzit 
uğurlarından sayılır. Bu marşrut 2014-cü ilin fevral ayında Azərbaycan, Qazaxıstan və Gürcüstanın yükdaşı-
malarda iştirak edən müvafiq qurumlarının birgə təşəbbüsü ilə yaradılıb. Daha sonra Ukrayna, Rumıniya və 
Polşanın da aidiyyəti qurumları Transxəzər Beynəlxalq Nəqliyyat Marşrutuna qoşulub. Bu gün marşrut Çin-
Qazaxıstan sərhədindən başlayaraq Qazaxıstan, Xəzər dənizi, Azərbaycan və Gürcüstandan keçməklə Avropa 
ölkələrinə qədər uzanır.

“Azercell Telekom” MMC 
abituriyentləri və şəhid 
övladlarını sevindirdi

“Azercell”  2016-cı il aprel döyüşləri və bu ilin iyulunda 
Tovuzdakı hərbi əməliyyatlarda torpaq uğrunda şəhid olan 
hərbçilərin övladlarını da sevindirib.  Şirkət  həlak olan 
hərbçilərin tələbə övladları üçün aylıq təqaüd təsis edib, onla-
ra təhsil müddətinin sonunadək hər ay 300 manat məbləğində 
təqaüd verəcək. 

Şirkət bu döyüşlərdə şəhid olan qəhrəman hərbçilərin birinci 
sinfə gedən övladlarını da təbrik edib. Birincilərə tədris material-
larını daha yaxşı mənimsəyə bilmək üçün planşetlər və müxtəlif 
növ dərs ləvazimatları hədiyyə olunub. Qeyd edək ki, şəhid 
övladlarının siyahısı “Zəfər” İctimai Birliyi tərəfindən təqdim 
olunub.

Gənclərin təhsil və inkişafına dəstək “Azercell Telekom”un 
sosial korporativ məsuliyyət strategiyasının ən vacib 
sahələrindəndir. Xatırladaq ki, şirkət pandemiya dövründə 
Azərbaycan Respublikasının Təhsil Nazirliyi tərəfindən yaradıl-
mış “Virtual Məktəb” portalı üzərindən onlayn tədris keçən 25 
mindən çox müəllim-pedaqoji heyətinin mobil nömrə balansına 
hədiyyə olaraq iki ay ərzində 5GB internet paketi yükləyib. 

“Xalq qəzeti” 

Ölkənin lider mobil operatoru  “Azercell”  
çətin pandemiya dövründə də buraxılış və 
qəbul imtahanlarına hazırlaşan abituriyentlərin 
səylərini qiymətləndirib. Dövlət İmtahan 
Mərkəzindən alınan siyahılar əsasında hər 
iki imtahandan ən yüksək nəticə göstərən 10 
abituriyentə planşetlər hədiyyə olunub. Şirkət, 
həmçinin imtahanlarda ən çox bal toplayan 
300 abituriyentin hər birinə xarici dil biliklərini 
gücləndirmək üçün məşhur “Busuu mobil” 
tətbiqetməsinə abunəlik kodları təqdim edib. 

